Heydər Əliyev Xatirə Muzeyi.
«Heydər Əliyev Xatirə Muzeyi» klassik üslubda milli kaloritdən istifadə olunaraq tikilmiş bir kompleksdir. Muzey kompleksi 612,6 kv m-dən ibarətdir. Abidənin arxitektoru Məmməd İbrahimovdur. Bina Gəncənin tarixi memarlıq abidələrinə uyğun olaraq kərpicdən və gülbəxt daşından tikilmişdir. Binanın qarşısında yerləşən heykəlin müəllifi isə heykəltəraş Şərif Şərifovdur. Heykəlin hündürlüyü 5 metrdir.
Muzeyin əsas vəzifəsi Ulu öndərin həyat və fəaliyyətini gənc nəsillərə çatdırmaq və təbliğ etməkdən ibarətdir. 2005-ci ilin iyun ayından fəaliyyətə başlayan muzeydə 400-ə yaxın eksponat toplanmışdır. Muzey eksponatlarının əsas hissəsi Heydər Əliyevin foto şəkilləri və onun haqqında yazılmış kitablardan ibarətdir. Eksponatlarımızın sırasınada «Heydər Əliyev Fondunun» hədiyyəsi olan Ulu öndərin şəxsi geyimi muzeyin ən maraqlı eksponatlarındandır. Muzeyi hər il 20 mindən artıq tamaşaçı ziyarət edir ki, bunların da çoxu gənclərdən ibarətdir. Həmçinin xarici vətəndaşların da muzeyə marağı böyükdür.
Muzeydə bir sıra tədbirlər təşkil edilir. Bu tədbirlər sırasına 10 may Ümummilli Liderimiz Heydər Əliyevin doğum günü, 15 iyun Milli Qurtuluş günü, 18 oktyabr Müstəqillik günü, 17 noyabr Milli Dirçəliş, 21 noyabr YAP-ın yaranması günlərinə həsr edilən tədbirlərimiz yüksək səviyyədə keçirilir. 12 dekabr dahi şəxsiyyətin anım gününə həsr edilən tədbirimizdə isə şəhər ictimayyətinin bütün təbəqələri iştirak edərək Ulu Öndərə olan hörmət və ehtiramlarını bir daha sübut etdirirlər.

